
Hängematt
Text: Thomas R. Engel & Jürgen Fritz
Musik: Jürgen Fritz

Ich lijje jemütlich en d´r Hängematt
E Wölkche mät mir de Sonn jrad platt
Ne seichte Luffzoch blös m´r leich
En mi Badebotzebein ich weede weich

Wat bruch d´r Minsch öm jlöcklich ze sin
E besje Sonn vielleich ene Lottojewenn
Et Levve es esu schnell vorbei
Hück noch April un  morje Mai

Un dann lijje m´r satt en d´r Hängematt
Un dann falle m´r fuhl en d´r Swimming Pool
M´r schleppen uns schwer en et blaue Meer
Un robbe zeröck völlich platt
Urlaub es Urlaub en d´r Hängematt

Ich han et probiert, met ener Kreuzfahrt om Rhing
Vun Kölle no Basel, nä dat es nit mih Ding
Un och dä Landjang an d´r Titisee
Wor für mich janz persönlich ech – pipi he!

Do fahr ich leever an et Mittelmeer
All inklusiv un d´r Strand schön jekehrt
Do weed sich platschich en de Sonn jelaat
Un bezahle deit dat all ming -  Masterkaat

Un dann lijje m´r satt en d´r Hängematt . . .

De Sonn brennt einem e Loch en et Hemp
Et es esu heiß en d´r Stadt
Ävver ich maache  Urlaub
En minger Hängematt

Un dann lijje m´r satt en d´r Hängematt . . .


